
IZVJEŠTAJ SA SJEDNICE VISOKOG SUDSKOG I
TUŽILAČKOG VIJEĆA BIH
održane 15. i 16. aprila 2026. godine

Usvajanje zapisnika sa sjednice Vijeća održane 25. i 26. marta 2026. godine
· Vijeće je usvojilo zapisnik sa sjednice Vijeća, održane 25. i 26. marta 2026. godine.
Informacija o realizaciji zaključaka sa sjednice Vijeća održane 25. i 26. marta 2026. godine
· Vijeće je primilo k znanju informaciju o realizaciji zaključaka sa sjednice Vijeća, održane 25. i 26. marta 2026. godine.
Informacija – aktivnosti predsjednika VSTV-a BiH
· Vijeće je primilo k znanju informaciju o aktivnostima predsjednika VSTV-a BiH.
Razmatranje Nacrta zakona o oduzimanju i upravljanju imovinom stečenom krivičnim djelom
· Vijeće je usvojilo Mišljenje na Nacrt zakona o oduzimanju i upravljanju imovinom stečenom krivičnim djelom, na način kako je to predloženo od strane Stalne komisije za legislativu i zadužilo Odjel za pravna pitanja da isto što prije dostavi Ministarstvu pravde BiH.  
Razmatranje Nacrta zakona o dopunama Zakona o međunarodnoj pravnoj pomoći u krivičnim stvarima
· Vijeće je usvojilo Mišljenje na Nacrt zakona o dopunama Zakona o međunarodnoj pravnoj pomoći u krivičnim stvarima, na način kako je to predloženo od strane Stalne komisije za legislativu i zadužilo Odjel za pravna pitanja da isto što prije dostavi Ministarstvu pravde BiH.  
Donošenje odluke u vezi sa rješenjem broj: 04-07-3-2439-1/2025, odnosno o informaciji o rezultatu provjere izvještaja o imovini i interesima
· Vijeće je odlučilo da se raspravljanje o predmetnom pitanju odgađa za narednu sjednicu Vijeća.
Razmatranje Pravilnika o izmjenama i dopunama Pravilnika VSTV-a BiH u vezi sa izvještavanjem o imovini i interesima
· Vijeće je usvojilo Pravilnik o izmjenama i dopunama Pravilnika VSTV-a BiH u vezi sa izvještavanjem o imovini i interesima u dijelu glave III – VANJSKO PRAĆENJE ODJELA ZA PROVOĐENJE POSTUPKA PO IZVJEŠTAJIMA, u formi u kojoj je to predloženo od strane Stalne komisije za legislativu, uz izmjenu u odnosu na odredbu Pravilnika koja uređuje zapošljavanje i angažovanje stručnjaka i pomoćnog osoblja, na način da tročlanu komisiju koja provodi postupak izbora i utvrđuje prijedlog kandidata čini jedan član Vijeća kojeg Vijeće odabere i dva člana koja predlaže međunarodni partner.
Četvrti periodični izvještaj vanjskih eksperata
· Vijeće je primilo k znanju Četvrti periodični izvještaj vanjskih eksperata, te će isti biti objavljen na internet stranici Vijeća.
Drugi polugodišnji izvještaj i narativni izvještaj o provođenju mjera iz Reformskog programa VSTV-a BiH za 2025. godinu
· Vijeće je usvojilo Drugi polugodišnji izvještaj o provođenju Reformskog programa VSTV-a BiH za 2025. godinu i Narativni izvještaj o provođenju Reformskog programa VSTV-a za 2025. godinu.

Molba za produženja zastoja izvršenja disciplinske mjere u predmetu broj: 11-07-6-1292/2026
· Vijeće je donijelo odluku o produženju zastoja izvršenja disciplinske mjere u predmetu, broj: 11-07-6-1292/2026 na dodatnih 12 mjeseci.

Izvještaji o radu stalnih komisija za period januar - mart 2026. godine:

1. Stalna komisija za legislativu;

2. Stalna komisija  za etiku, integritet i odgovornost sudija i tužilaca;

3. Stalna komisija  za edukaciju i sudsku dokumentaciju;

4. Stalna komisija za efikasnost i kvalitet tužilaštava;

5. Stalna komisija za efikasnost i kvalitet sudova;

6. Stalna komisija za provođenje testnih procedura, strukturiranog razgovora i unapređenje postupka imenovanja

· Vijeće je primilo k znanju prezentovane izvještaje o radu stalnih komisija za period januar - mart 2026. godine.

Imenovanje FBiH:

-
 sudije u Kantonalni sud u Sarajevu;

Imenovanje RS: 

-
sudije u Vrhovni sud Republike Srpske
· Vijeće je donijelo odluku da se ponovi javni konkurs za jednu poziciju sudije u Kantonalnom sudu u Sarajevu.

· Vijeće je donijelo odluku da se ponovi javni konkurs za jednu poziciju sudije u Vrhovnom sudu Republike Srpske.

· Vijeće je donijelo odluku da se ponovi javni konkurs za poziciju predsjednika Osnovnog suda u Prnjavoru.

Prestanak mandata: 

-
tužioca Tužilaštva BiH;

-
zamjenika glavnog tužioca Kantonalnog tužilaštva Posavskog kantona;

-
tužioca Kantonalnog tužilaštva Posavskog kantona;

-
sudije Okružnog suda u Banja Luci; 

-
sudije Osnovnog suda u Prijedoru;
-
sudije Osnovnog suda u Mrkonjić Gradu; 

-
republičkog javnog tužioca u Republičkom javnom tužilaštvu Republike Srpske; 

-
sudije Kantonalnog suda u Odžaku; 

-
sudije Kantonalnog suda u Mostaru;

-
tužioca i zamjenika glavnog tužioca Okružnog javnog tužilaštva u Istočnom Sarajevu.
· Vijeće je donijelo odluku o prestanku mandata Ajdar Aidi, sudiji Okružnog suda u Banja Luci, sa danom 11.05.2026. godine, zbog podnošenja ostavke, radi odlaska u penziju.

· Vijeće je donijelo odluku o prestanku mandata Simeunović Biljani, tužiteljici Tužilaštva Bosne i Hercegovine, sa danom 31.05.2026. godine, zbog podnošenja ostavke, radi odlaska u penziju.

· Vijeće je donijelo odluku o prestanku mandata Anđić Jozi, sudiji Kantonalnog suda u Odžaku, sa danom 01.05.2026. godine, zbog podnošenja ostavke, radi odlaska u penziju.

· Vijeće je donijelo odluku o prestanku mandata Vaselić Milki, tužiocu i zamjeniku glavnog tužioca Okružnog javnog tužilaštva u Istočnom Sarajevu, sa danom 20.04.2026. godine, zbog podnošenja ostavke.

· Vijeće je donijelo odluku o prestanku mandata Šarić Nizamu, tužiocu i zamjeniku glavnog tužioca Kantonalnog tužilaštva Posavskog kantona, sa danom 01.06.2026. godine, zbog podnošenja ostavke.

· Vijeće je donijelo odluku o prestanku mandata Šuman Silvani, sudiji Kantonalnog suda u Mostaru, sa danom 31.05.2026. godine, zbog podnošenja ostavke, radi odlaska u penziju.

· Vijeće je donijelo odluku o prestanku mandata Ćelić Slobodanu, republičkom javnom tužiocu Republičkog javnog tužilaštva Republike Srpske, sa danom 16.06.2026. godine, zbog podnošenja ostavke, radi odlaska u penziju.

· Vijeće je donijelo odluku o prestanku mandata Anušić Veri, sudiji Osnovnog suda u Prijedoru, sa danom 31.05.2026. godine, zbog podnošenja ostavke, radi odlaska u penziju.

Produženje mandata dodatnom sudiji Kantonalnog suda u Tuzli
· Vijeće je donijelo odluku o produženju mandata dodatnom sudiji Kantonalnog suda u Tuzli, Mersidi Sušić, na period od 15.05.2026. do 31.12.2026. godine.

Zahtjev Ustavnog suda Federacije Bosne i Hercegovine za raspisivanje javnog konkursa za poziciju sudije u Ustavnom sudu
· Vijeće je donijelo odluku o raspisivanju javnog konkursa za jednu poziciju sudije Ustavnog suda Federacije Bosne i Hercegovine i jednu poziciju sudije Ustavnog suda Republike Srpske.
Utvrđivanje ocjene rada za predsjednike sudova čiji rad ocjenjuje VSTV BiH
· Vijeće je utvrdilo prijedlog godišnje ocjene rada za 2025. godinu za predsjednike sudova čiji rad ocjenjuje VSTV BiH (Sud BiH, Vrhovni sud RS i Apelacioni sud BDBiH), kako je predloženo u obrascima ocjene rada koji su u materijalima za raspravljanje i odlučivanje o predmetnom pitanju.

· Obrasci sa utvrđenim godišnjim ocjenama rada će se dostaviti predsjednicima sudova čiji rad ocjenjuje VSTV BiH na saglasnost ili podnošenje prigovora na ocjenu rada.

· Zadužuje se Odjel za pravosudnu analitiku i izvještavanje da informiše Stalnu komisiju za efikasnost i kvalitet sudova o izjašnjenjima predsjednika sudova u odnosu na utvrđene ocjene rada i unese konačnu ocjenu rada u bazu VSTV BiH, odnosno da pripremi prijedlog odluke po eventualnom prigovoru predsjednika suda na ocjenu rada za 2025. godinu.

· Zadužuje se Odjel za pravosudnu analitiku i izvještavanje da predsjednici Vrhovnog suda Federacije Bosne i Hercegovine hitno dostavi poziv da na sjednici VSTV-a BiH, koja se održava 12. i 13.05.2026. godine, izloži Godišnji izvještaj o radu Vrhovnog suda FBiH za 2025. godinu.
Ocjenjivanje rada nosilaca pravosudnih funkcija u sudovima i tužilaštvima za 2025. godinu (informacija o toku provođenja postupka ocjenjivanja u tužilaštvima i sudovima, rješavanje prigovora na ocjenu rada koje izjave nosioci pravosudnih funkcija)
· Vijeće je primilo k znanju informaciju o toku provođenja postupka izvještavanja i ocjenjivanja u tužilaštvima za 2025. godinu.
· Vijeće je prigovor sudije Osnovnog suda u Prnjavoru na ocjenu rada za 2025. godinu odbilo kao neosnovan.

Zahtjev za davanje odobrenja na Pravilnik o izmjenama i dopunama Pravilnika o unutrašnjem poslovanju, organizaciji i sistematizaciji radnih mjesta Kantonalnog tužilaštva Posavskog kantona
· Vijeće nije dalo odobrenje na Pravilnik o izmjenama i dopunama Pravilnika o unutrašnjem poslovanju, organizaciji i sistematizaciji radnih mjesta Kantonalnog tužilaštva Posavskog kantona, broj A-92/26 iz marta 2026. godine.
Zahtjev za privremeno upućivanje sudije Kantonalnog suda u Goraždu u Kantonalni sud u Sarajevu
· Vijeće je donijelo odluku o privremenom upućivanju sudije Kantonalnog suda u Goraždu, Edina Biče, u Kantonalni sud u Sarajevu, na period od 12 mjeseci, na način da poslove obavlja u sjedištu Kantonalnog suda u Sarajevu, po tri dana u radnoj sedmici, a u Kantonalnom sudu u Goraždu po dva dana u radnoj sedmici.
· Predsjednici navedenih sudova obavezuju se da utvrde i dostave VSTV-u BiH, bez odlaganja, sporazum u pismenoj formi o načinu organizovanja rada upućenog sudije, te datumu početka trajanja perioda upućivanja.
Prijedlog za proširenje sistematizacije u Vrhovnom sudu Republike Srpske
· Vijeće je zaključilo da iz analize potrebnog broja nosilaca pravosudnih funkcija proizlazi da je opravdan prijedlog da se poveća broj sudija u Vrhovnom sudu Republike Srpske za četiri (4) pozicije (sa 26 na 30, uključujući i predsjednika suda), tako da u Vrhovnom sudu Republike Srpske bude sistematizovano ukupno 30 pozicija sudija uključujući i predsjednika suda.
· VSTV BiH će se obratiti Ministarstvu pravde Republike Srpske radi provođenja konsultacija u skladu sa članom 17. tačka 25. Zakona o VSTV-u BiH.
· Nakon provedenih konsultacija, VSTV BiH će donijeti odluku o povećanju utvrđenog broja pozicija u Vrhovnom sudu Republike Srpske, sa napomenom da se postupak imenovanja na nove pozicije neće provesti dok Vrhovni sud Republike Srpske ne dostavi potvrdu VSTV-u BiH da su obezbijeđena potrebna sredstva u budžetu.
Zahtjev za pristup informacijama
· Vijeće je odobrilo zahtjev za pristup informacijama, broj 17-07-10-104-114/2026, podnesen od strane Transparency International-a u BiH.
Donošenje odluke o stupanju na dužnost
· Vijeće je donijelo odluku da Bojana Laćman, imenovana na poziciju tužioca u Okružnom javnom tužilaštvu u Prijedoru; Tanja Rosuljaš, imenovana na poziciju tužioca u Okružnom javnom tužilaštvu u Doboju; Azra Slomić, imenovana na poziciju sudije u Okružnom privrednom sudu u Bijeljini; Dženita Sivac, imenovana na poziciju sudije u Općinskom sudu u Zenici; Pamela Nikić–Kulenović, imenovana na poziciju sudije u Općinskom sudu u Zenici; Lana Kondić Vasić, imenovana na poziciju sudije u Općinskom sudu u Orašju; Dragana Rikanović, imenovana na poziciju tužioca u Okružnom javnom tužilaštvu u Bijeljini; Nikolina Trifković, imenovana na poziciju tužioca u Okružnom javnom tužilaštvu u Bijeljini; Dragan Pavičić, imenovan na poziciju sudije u Osnovnom sudu u Banja Luci; Branka Javorski-Mitrović, imenovana na poziciju sudije u Osnovnom sudu u Banja Luci; Nada Stevanović, imenovana na poziciju sudije u Općinskom sudu u Zenici; Amer Krđalić, imenovan na poziciju sudije u Općinskom sudu u Zenici; Nemanja Jović, imenovan na poziciju sudije u Općinskom sudu u Tuzli; Vildana Hasić, imenovana na poziciju sudije u Općinskom sudu u Visokom i Nemanja Govedarica, imenovan na poziciju sudije Osnovnog suda u Sokocu, stupaju na dužnost 4. maja 2026. godine.
Razno

